ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.
502. fundur byggðarráðs Húnaþings vestra haldinn mánudaginn 13. ágúst 2007 kl. 10:00 á skrifstofu sveitarstjóra.

Dagskrá:

1. Viðræður við forstöðumann tæknideildar og verkstjóra áhaldahúss.

2. Kynning á hugmyndum að viðbyggingu grunnskóla.

3. Úthlutun styrkja úr Húnasjóði.

4. Bréf stjórnar Sparisjóðs Húnaþings og Stranda.

5. Erindi Sýslumannsins á Blönduósi.

Afgreiðslur:

1. Forstöðumaður tæknideildar og verkstjóri áhaldahúss eru mættir til viðræðna við byggðarráð. Rætt um undirbúning gatnagerðarframkvæmda við Bakkatún og Miðtún. Rætt um framkvæmdir við viðbyggingu leikskóla og endurbætur á Hvammstangabraut 5.  
2. Sveitarstjóri, forstöðumaður tæknideildar og skólastjóri lögðu fram til kynningar hugmyndir að viðbyggingu við grunnskólann á Hvammstanga. Um er að ræða þrjár tillögur að frumdrögum hönnunar viðbyggingar. Tillögurnar eru unnar af Batteríinu-arkitektar ehf./Sigurði Harðarsyni. Byggðarráð leggur til að sveitarstjórn skipi starfshóp sem fari yfir tillögurnar og geri tillögu til hennar um hverja þeirra skuli útfæra frekar.
3. Úthlutun námsstyrkja úr Húnasjóði 2007. 14 umsóknir bárust, en fjórar þeirra falla ekki að samþykktum sjóðsins þar sem viðkomandi eiga ekki lögheimili í Húnaþingi vestra.
Byggðarráð samþykkir að úthluta eftirtöldum námstyrk úr Húnasjóði 2007:
Arndísi Tómasdóttur, nema í félagsráðgjöf.
Fanneyju Dögg Indriðadóttur, nema í hestafræðum.

Ingu Rut Guðmannsdóttur, nema í viðskiptalögfræði.

Sigríði Ólafsdóttur, nema í búvísindum.

Sigrúnu Dögg Pétursdóttur, nema í grunnskólakennaranámi.

Styrkfjárhæð á hvern styrkþega er kr. 100.000-
4. Fram lagt til kynningar bréf stjórnar Sparisjóðs Húnaþings og Stranda þar sem greint er frá því að stjórninni hafi borist fyrirspurnir um sölu stofnfjár á milli aðila. Í bréfinu er greint frá því að stjórnin hafi þegar hafið vinnu við að skoða framtíð sjóðsins og að niðurstaða þeirrar skoðunar verði lögð fyrir aukafund stofnfjáraðila.
5. Fram lagt erindi Sýslumannsins á Blönduósi þar sem óskað er umsagnar vegna umsóknar Andreu Laible um endurnýjun leyfis til rekstrar ferðaþjónustu á Neðra-Vatnshorni. Byggðarráð mælir með því að umbeðið leyfi verði veitt.

Samþykkt að taka á dagskrá:

6. Ágúst F. Jakobsson skólastjóri lagði fram samninga um skólaakstur fyrir Húnaþing vestra 2007/2008-2010/2011. Samningarnir eru við Húnavirki ehf. um leið 10 og Víglund Gunnþórsson um leiðir 1,2,3,4,5,6,7,8 og 9. Einnig lagði hann fram samning við Húnavirki ehf. um akstur fyrir Grunnskóla Húnaþings vestra og Leikskólann Ásgarð. Um er að ræða samning sem tekur til aksturs sem ekki var kveðið á um í gögnum við útboð á skólaakstri. Byggðarráð staðfestir framlagða samninga.
Fundargerð upplesin og samþykkt.


Fundi slitið kl. 12:00

Heimir Ágústsson(sign.),



Skúli Þórðarson(sign.),

Áheyrnarfulltrúi:
Oddur Sigurðarson(sign.).
